
1.	Ընթացիկ իրավիճակը և իրավական ակտի ընդունման անհրաժեշտությունը.
Սույն որոշման ընդունման նպատակը Համաշխարհային բանկի կողմից ֆինանսավորվող «Հիվանդությունների կանխարգելում և վերահսկում» վարկային ծրագրի՝ Արագ արձագանք COVID-19-ին 4-րդ բաղադրիչի շրջանակներում ձեռքբերված 6 ամենագնաց և 5 շտապօգնության ավտոմեքենաները Հայաստանի Հանրապետության առողջապահության նախարարության «Հիվանդությունների վերահսկման և կանխարգելման ազգային կենտրոն» պետական ոչ առևտրային կազմակերպությանը ամրացնելն է։ 

2. Առաջարկվող կարգավորումների բնույթը:
31.03.2020թ. ՀՀ կառավարության և Համաշխարհային բանկի Միջազգային զարգացման գործակալության միջև ստորագրվեց «Հիվանդությունների կանխարգելում և վերահսկում» վարկային ծրագրում փոփոխություն կատարելու վերաբերյալ Համաձայնագիրը, համաձայն որի  վարկային ծրագրում ավելացավ նոր՝ 4-րդ բաղադրիչ՝ Արագ արձագանք COVID-19-ին։ Նշված բաղադրիչի նպատակն է Հայաստանում կորոնավիրուսային հիվանդության տարածման կանխարգելման, դիմակայման, ինչպես նաև ախտորոշման ու բուժման գործընթացում ներգրավված բժշկական կազմակերպությունների հզորացման նպատակով բժշկական սարքավորումների, անհատական պաշտպանիչ պարագաների, ավտոմեքենաների և այլ ապրանքների ձեռքբերումը։ 
ՀՀ առողջապահության նախարարության «Հիվանդությունների վերահսկման և կանխարգելման ազգային կենտրոն» ՊՈԱԿ-ը (այսուհետ՝ ՀՎԿԱԿ) պատասխանատու է կորոնավիրուսային հիվանդության (COVID-19) Երևանում և մարզերում իրականացվող ախտորոշման գործընթացի համար։ ՀՎԿԱԿ կողմից իրականացվում է նաև հիվանդության վերահսկման և կանխարգելման գործընթացում վարակված անձանց հոսպիտալացում, կոնտակտավոր անձանց հայտնաբերում և մեկուսացում, նմուշների տեղափոխում, հիվանդության հարուցիչների կենսաբանական նմուշների տեղափոխում, արագ արձագանքման աշխատանքներ, հիվանդության օջախներում կանխարգելիչ և այլ հակահամաճարակային միջոցառումներ։ 
Իրականացվող աշխատանքներն արդյունավետ կազմակերպելու նպատակով անհրաժեշտություն է առաջացել  ՀՎԿԱԿ-ը (այդ թվում վերջինիս Երևանի քաղաքային կենտրոնը, Ռեֆերենս լաբորատոր կենտրոնը, Սյունիքի, Գեղարքունիքի և Շիրակի մասնաճյուղերը ) հագեցնել անհրաժեշտ ավտոմեքենաներով՝  թվով 5 շտապօգնության ավտոմեքենաներով և 6 ամենագնաց (բարձր անցողունակությամբ) ավտոմեքենաներով։
Հաշվի առնելով, որ ավտոմեքենաները ձեռք են բերվել վարկային միջոցների հաշվին, դրանց հանձնման և ձևակերպման աշխատանքները իրականացնելու համար անհրաժեշտ է ՀՀ կառավարության համապատասխան որոշում։

3.	Նախագծի մշակման գործընթացում ներգրավված ինստիտուտները և անձինք։

Նախագիծը մշակվել է ՀՀ առողջապահության նախարարության «Առողջապահական ԾԻԳ» պետական հիմնարկի կողմից:

4. Ակնկալվող արդյունքը։

Իրավական ակտի ընդունումը կնպաստի ՀՎԿԱԿ կողմից իրականացվող՝ կորոնավիրուսային հիվանդության (COVID-19) ախտորոշման, կանխարգելման և հիվանդությանը դիմակայելուն ուղղված աշխատանքների արդյունավետ իրականացմանը։


ՏԵՂԵԿԱՆՔ

	Սույն որոշման նախագծի ընդունման կապակցությամբ ՀՀ 2020թ. պետական կամ տեղական ինքնակառավարման մարմիների բյուջեներում ծախսերի և եկամուտների ավելացում կամ նվազեցում չի առաջանում: 

Տ Ե Ղ Ե Կ Ա Ն Ք
[bookmark: _GoBack]««ՀԻՎԱՆԴՈՒԹՅՈՒՆՆԵՐԻ ԿԱՆԽԱՐԳԵԼՈՒՄ ԵՎ ՎԵՐԱՀՍԿՈՒՄ» ՖԻՆԱՆՍԱՎՈՐՄԱՆ ԹԻՎ 5222-ԱՄ ՀԱՄԱՁԱՅՆԱԳՐԻ ՇՐՋԱՆԱԿՆԵՐՈՒՄ ՁԵՌՔ ԲԵՐՎԱԾ ԱՎՏՈՏՐԱՆՍՊՈՐՏԱՅԻՆ ՄԻՋՈՑՆԵՐԸ ՍԵՓԱԿԱՆՈՒԹՅԱՆ ԻՐԱՎՈՒՆՔՈՎ ՀԱՆՁՆԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԱՌՆՉՈՒԹՅԱՄԲ ԸՆԴՈՒՆՎԵԼԻՔ ԱՅԼ ՆՈՐՄԱՏԻՎ ԻՐԱՎԱԿԱՆ ԱԿՏԵՐԻ ԸՆԴՈՒՆՄԱՆ ԿԱՄ ԴՐԱՆՑ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ԲԱՑԱԿԱՅՈՒԹՅԱՆ ՄԱՍԻՆ

Սույն որոշման նախագիծը այլ իրավական ակտերում փոփոխություններ կամ լրացումներ կատարելու անհրաժեշտություն չի առաջացնում: 									

	


